
ᐃᐧᑕᒪᑫᐃᐧᐣ ᐅᐁᐧ ᑫᑕᑕᐁᐧᐣ  

ᑲᐅᒋᑭᐦᒋᐃᐡᑯᑌᐃᐧᓭᐠ ᑲᓇᐁᐧᐣᒋᑫᐃᐧᓇᐣ  

ᑫᑯᓀᐣ ᐅᐁᐧ ᐃᐡᑯᑌ ᑫᑕᑕᐁᐧᐣ 

ᑲᐅᒋᑭᐦᒋᐃᐡᑯᑌᐃᐧᓭᐠ ᑲᐃᒋᑲᑌᐠ?  

ᐁᑲᐧ ᐅᐁᐧ ᑫᑕᑕᐁᐧᐣ ᑲᐅᒋᑭᒋᐦᐃᐡᑯᑌᐃᐧᓭᐠ ᑲᐃᒋᑲᑌᐠ ᑭᐡᐱᐣ 

ᐊᐱᐣ ᐊᒋᓇᐃᐧᐢ ᐃᐡᑯᑌ ᑲᐅᒋᐃᐡᐱᐸᓂᐦᐅᒪᑲᐠ ᑲᐃᔑᑕᔭᐣ. 

ᐁᑲᐧ ᐊᑎᐟ ᐅᑫᐧᓂᐊᐧᐣ ᐊᑲᓭᐣᑕᑲᐧᓄᐣ ᓇᐣᑕ ᑲᐃᐧᐣ 

ᒋᑭᑫᐣᑕᑲᐧᑭᐣ, ᐁᑲᐧ ᑯᑕᑭᔭᐣ ᓂᔓᓇᒋᒋᑫᒪᑲᓄᐣ. 

ᐁᑲᐧ ᑲᐅᒋᐃᐡᐱᐸᓂᐦᐅᒪᑲᐠ ᐃᐡᑯᑌ ᐅᓴᑦ ᒥᐡᑕᐦᐃ ᑲᐊᐸᑕᐠ, 

ᓇᐣᑕ ᑲᒪᒐᐱᑫᔭᐠ ᐃᐡᑯᑌᐃᐧᔭᑊ, ᓇᐣᑕ ᑲᑭᐸᑭᓇᐦᑌᐠ, ᐁᑲᐧ 

ᓇᐣᑕ ᑲᔦ ᑲᓇᐱ ᒪᒋᐁᐧᐸᐦᐃᑲᑌᐠ ᐃᐡᑯᑌ ᑐᑲᐣ ᑲᑭᐊᑕᐁᐧᓭᐠ. 

ᐁᑲᐧ ᐅᑫᐧᓂᐊᐧᐣ ᐊᑎᐟ ᐊᐧᑲᐦᐃᑲᓇᐣ ᑫᒋᓇᐨ ᐅᐁᐧ ᑕᐃᔑᓭᐊᐧᐣ 

ᐅᓴᑦ ᑲᒪᒐᐱᑫᔭᑭᐣ ᐃᐡᑯᑌᐃᐧᔭᐱᐣ, ᐁᑲ ᒥᓇ ᑲᐧᔭᐠ 

ᑲᐃᓇᐱᑫᔭᑭᐣ, ᐁᑲᐧ ᒥᓇ ᑲᒥᔕᑭᐣ ᑫᑯᓇᐣ ᑲᓇᐸᐱᑫᓯᑭᐣ 

ᑐᑲᐣ ᑲᑕᐃᐧᓂᑲᑌᑭᐣ ᒥᓇ ᑲᑭᐱᑎᓂᑲᑌᑭᐣ, ᐁᑲᐧ ᒥᓇ ᐅᓴᑦ 

ᒥᔑᐣ ᑫᑯᓇᐣ ᑲᓇᐸᐱᑫᓂᑲᑌᑭᐣ ᐃᒪ ᐯᔑᑲᐧᔦᐠ ᒐᑭᐢᒋᑲᓂᐠ.  

ᑫᑯᓀᐣ ᐅᐁᐧ ᑫᑕᑕᐁᐧᐣ ᑲᐅᒋᑭᐦᒋᐃᐡᑯᑌᐃᐧᓭᐠ 

ᑲᓇᐁᐧᐣᒋᑫᐃᐧᐣ ᑲᐃᒋᑲᑌᐠ?  

ᐁᑲᐧ ᐅᐁᐧ ᑲᐃᒋᑲᑌᐠ ᑲᐧᔭᐠ ᒋᑲᓇᐁᐧᐣᑕᒪᓂᐣ ᑫᑯᓇᐣ ᐱᑎᑲᒥᐠ 

ᑲᐃᔑᑕᔭᐣ ᑲᔭᐸᒋᑐᔭᓂᐣ ᑐᑲᐣ ᑭᒪᓯᓇᑌᐢᒋᑲᓇᐣ ᒥᓇ 

ᐱᐊᐧᐱᑯᐣ, ᐃᒪ ᑲᐃᔑᓇᐸᐱᑫᓇᒪᐣ ᑲᐧᔭᐠ ᒐᑭᐢᒋᑲᓂᐠ.  

ᐁᑲᐧ ᑲᐧᔭᐠ ᒐᑭᐢᒋᑲᓇᐣ ᑲᐃᒋᑲᑌᑭᐣ ᑲᑲᐧᔭᑕᑯᑫᑭᐣ ᐊᐧᑲᐦᐃᑲᓂᐠ 

ᑲᐧᓂᐣ ᑲᒥᔑᓇᑎᑭᐣ ᒐᑭᐢᒋᑲᓇᐣ ᑲᐯᔑᑯ ᓇᐸᐱᑫᓂᑲᑌᐠ 

ᑲᐃᒋᑲᑌᐠ. ᐁᑲᐧ ᑲᒥᔑᓇᑎᑭᐣ ᒐᑭᐢᒋᑲᓇᐣ ᑲᐯᔑᑯ 

ᓇᐸᐱᑫᓂᑲᑌᐠ ᑲᐃᐧᐣ ᒋᑲᓇᐁᐧᐣᒋᑫᒪᑲᑭᐣ.  

ᒥᓯᐁᐧ ᐊᔭᑲᐧᒥᓯᐃᐧ ᐃᐧᑕᒪᑫᐃᐧᓇᐣ  

 ᐁᑲᐧ ᐱᑎᑲᒥᐠ ᑲᑕᑲᐧᑭᐣ ᐊᐸᒋᑐᑭᐣ, ᐃᒪ ᑲᐃᔑᐸᑫᐧᐣᑕᑲᐧᐠ. 

 ᑲᐃᐧᐣ ᐅᓴᑦ ᒥᐡᑕᐦᐃ ᐃᐡᑯᑌ ᐊᐸᒋᑐᐠ ᐁᑲᐧ ᑲᓇᐊᐧᐸᑕᒧᐠ 

ᐊᐸᒋᒋᑲᓇᐣ ᑲᐸᑯᓭᐣᑕᑲᐧᐠ ᒥᓂᑯᐠ ᐃᐡᑯᑌ ᑫᔭᐸᑕᐠ. 

 ᐁᑲᐧ ᓇᓇᑲᒋᑐᑭᐣ ᑭᒪᔕᑭᐣ ᑭᑕᐸᒋᒋᑲᓂᐊᐧ ᑐᑲᐣ 

ᑕᑭᓯᒋᑲᓇᐣ ᒥᓇ ᑕᑭᓂᐁᐧᔭᓯᒋᑲᓇᐣ. ᐁᑲᐧ ᓄᑯᑦ 

ᑕᑭᓯᒋᑲᓇᐣ ᑎᐱᒥᓂᑯᐠ ᐅᓇᑌᐊᐧᐣ ᒥᓂᑯᐠ ᑫᔭᐸᑕᐠ 

ᐃᐡᑯᑌ. 

 ᐁᑲᐧ ᑲᐃᐧᐣ ᐃᐡᑯᑌᐃᐧᔭᑊ ᓇᐸᐱᑫᓯᑐᐣ ᐅᒪ ᒐᑭᐢᒋᑲᓂᐠ. 

ᐅᓴᑦ ᐅᑕ ᑲᔦᐱᑯ ᒋᓴᑲᐦᐃᑫᒪᑲᐠ. 

 ᐁᑲᐧ ᐅᑫᐧᓂᐊᐧᐣ ᐃᐡᑯᑌᐃᐧ ᒐᑭᐢᒋᑲᓇᐣ 

ᒋᒪᒥᐡᑯᑎᓂᑲᑌᑭᐣ 2-5 ᑕᓯᔭᐦᑭ, ᐁᑲᐧ ᐊᑎᐟ ᑭᓇᐧᑲᐡ 

ᑲᐧᔭᐠ ᐊᓄᑭᓭᐊᐧᐣ.  ᐁᑲᐧ ᒥᓇ ᑲᐧᔭᐠ ᒋᓇᓇᑲᒋᑐᔭᐣ 

ᐃᐧᑕᒪᑫᐃᐧᐣ ᒥᓂᑯᐠ ᐊᐸᒋᒋᑲᐣ ᑫᔭᐸᑕᐠ. 

ᐁᑲᐧ ᐅᐁᐧ ᐃᐧᑕᒪᑫᐃᐧᐣ ᐅᒪ ᐃᐧᒋᑫᒪᑲᐣ ᐯᐸᓄᐠ 

ᒥᓯᐁᐧ ᒋᑭᑫᐣᑕᑲᐧᐠ ᐅᓇᒋᑫᐃᐧᐣ ᐊᓂᐣ ᑫᑐᒋᑲᑌᐠ. 

ᐁᑲᐧ ᐅᑫᐧᓂᐊᐧᐣ ᐸᑯᓭᐣᒋᑫᐃᐧᓇᐣ ᑲᐸᑭᑎᓂᑲᑌᑭᐣ, 

ᐁᐦᐊ ᑲᓄᐡ ᐃᐡᑯᑌᐃᐧᔭᐱᐃᐧ ᐊᓄᑭᓇᑲᐣ ᐁᑲᐧ ᒥᓇ 

ᐱᑎᑲᒥᑯᐃᐧ ᐊᒋᒋᑲᓇᐣ ᑲᑭᐅᔑᑐᒋᐣ ᓇᐣᑕ ᑲᔦ 

ᐱᐊᐧᐱᑯᔕᐣ ᑲᓇᐸᐱᑫᓇᒪᓂᐣ ᐅᒪ ᒐᑭᐢᒋᑲᓂᐠ. 

ᐁᑲᐧ ᐊᐧᑌᓂᑲᓂᔭᑊ ᐃᐡᑯᑌ ᐸᐸᒥᓯ 

ᑐᑲᐣ ᐃᐡᑯᑌᐃᐧ ᐊᐸᒋᒋᑲᓇᐣ 

ᐊᑲᐧᒋᐠ ᑭᑎᐡᑯᓂᑲᓂᐊᐧᐠ ᑲᑕᑲᐧᑭᐣ 

(ᐃᐡᑯᑌᐃᐧᑲᒥᑯᔕᐣ, ᒥᑎᑯᑲᓇᐠ, 

ᐃᐡᑯᑌᐊᐧᑭᑯᔑᐃᐧ ᒥᑎᑯᑲᓇᐠ ᐁᑲᐧ 

ᐸᐡᑲᐧᑕᐦᐃᑫᐃᐧᐣ ᑭᒋᓂᑭᐠ)  

1-888-825-8707 
remotescustomerservice@hydroone.com 

ᐁᑲᐧ ᑭᐣ ᒥᓇ 

ᑭᐱᒧᒋᑫᐃᐧᑲᒥᑯᐊᐧ 

ᑭᐸᐸᒥᓯᓇᐊᐧ ᑫᒋᓇᐨ 

ᒋᐊᔭᑲᐧᒥᓭᑭᐣ ᑫᑯᓇᐣ 

ᐃᒪ ᑲᐃᔑᑕᔦᐠ.  

ᐁᑲᐧ ᐊᔾᐃᑎᕑᐅ ᐯᔑᐠ ᓄᐱᒥᐠ 

ᐸᐸᒥᓯ ᐃᐡᑯᑌᐃᐧ ᐊᐸᒋᒋᑲᓇᐣ 

ᑲᑕᑲᐧᑭᐣ ᐊᑲᐧᒋᐠ ᑲᐃᔑᑕᔭᐣ 

(ᐃᐡᑯᑌᐃᐧ ᐱᓯᒧᑲᐣ, ᒥᑎᑯᑲᓇᐠ, 

ᐃᐡᑯᑌᐃᐧᔭᐱᐣ)  



www.wataypower.ca 
watayinquiries@wataypower.ca 

300 Anemki Place, Suite B 
FWFN, ON, P7J 1H9 
(807) 577-5955 

ᐁᑲᐧ ᐊᓂᐣ ᑫᑐᑕᒪᐣ ᐅᓂᓇᒪᐣ ᐅᐁᐧ ᐃᐡᑯᑌᐃᐧ 

ᐊᐸᒋᒋᑲᐣ ᑲᓇᐁᐧᐣᒋᑫᐃᐧᐣ? 

ᐁᑲᐧ ᓇᓇᑐᓇᒪᐣ ᐅᐁᐧ ᐃᐡᑯᑌᐃᐧ ᐊᐸᒋᒋᑲᐣ, ᑫᒋᓇᐨ ᑲᐧᔭᐠ 

ᑲᓇᐊᐧᐸᑕᒧᐠ ᑲᒪᓯᓇᐦᐃᑲᑌᐠ ᐃᐧᑕᒪᑫᐃᐧᓇᐣ ᐯᐸᓂᐊᐧᔑᐠ 

ᓇᐣᑕ ᑲᔦ ᐅᒪ ᑫᒋᐁᐧ ᐊᐸᒋᒋᑲᓂᐠ ᑲᓇᐁᐧᐣᒋᑫᐃᐧᓂᐠ:  

• ᐁᑲᐧ ᑲᓂᓴᐧᐱᑫᔭᐠ ᑲᓇᐁᐧᐣᒋᑫᐃᐧᐣ: ᐁᑲᐧ ᐅᑫᐧᓂᐊᐧᐣ 

ᒐᑭᐡᒋᑲᓇᐣ ᒪᒪᐤ ᓂᐦᓯᓄᐣ ᐃᐡᑯᑌᐃᐧᔭᐱᐣ—ᑲᑭᔑᑌᐠ (L) 

ᓂᐤᑎᕑᐅᓫ (N) ᐁᑲᐧ ᑭᕑᐊᐤᐣᐟ (G)— ᐁᑲᐧ ᐅᐁᐧ 

ᑲᓇᐁᐧᐣᒋᑫᐃᐧᐣ ᐅᑫᐧᓂᐊᐧᐣ ᑲᔦ ᒋᐊᔭᑭᐣ: ᒥᓯᐁᐧ ᑲᔭᐸᑕᐠ 

(L-N) ᐁᑲᐧ ᑲᐃᐧᑭᔭᐊᐸᑕᐠ (N-G/L-G).  

• ᑲᑲᓇᐊᐧᐸᒋᑲᑌᐠ ᑲᔭᐱᒋᒪᑲᐠ: ᐁᑲᐧ ᐅᐁᐧ ᑲᓇᐁᐧᐣᒋᑫᐃᐧᐣ 

ᒋᐊᐱᒋᒪᑲᐠ UL1449. ᐁᑲᐧ ᐅᐁᐧ ᑲᔭᐱᒋᒪᑲᐠ, ᒪᐊᐧᐨ ᑲᐧᔭᐠ 

ᐊᔭᑲᐧᒥᓯᐃᐧ ᑲᓇᐁᐧᐣᒋᑫᒪᑲᐣ.  

• ᒥᓂᑯᐠ ᑲᔭᐱᒋᒪᑲᐠ: ᐁᑲᐧ ᑲᑲᓇᐊᐧᐸᒋᑲᑌᐠ ᒥᓂᑯᐠ ᑲᔭᐱᒋᒪᑲᐠ 

(J). ᐊᒥᐅᒪ ᑲᐅᒋᑭᑫᐣᒋᑲᑌᐠ ᑲᔭᐱᑕᓄᑭᓭᐠ. ᐁᑲᐧ ᑲᔭᑲᓯᑭᐣ 

ᐊᐸᒋᒋᑲᓇᐣ, ᒪᒪᐤ 500 ᓀᐃᐧᐨ 1,000 ᑲᔭᐱᒋᒪᑲᐠ 

ᓇᑕᐁᐧᐣᑕᑲᐧᐣ. ᔕᑯᐨ, ᒪᐊᐧᐨ ᑲᔭᑲᐧᑯᑌᑭᐣ ᑐᑲᐣ ᒪᒪᑕᐃᐧ ᐱᐊᐧᐱᑯᐣ, 

ᒪᓯᓇᑌᐣᒋᑲᓇᐣ, ᒥᓇ ᒣᑕᐁᐧᐃᐧᓇᐣ, ᐸᑯᓭᐣᑕᑲᐧᐣ ᐊᐊᐧᔑᒣ 2,000 

ᑲᔭᐱᒋᒪᑲᐠ ᒋᐊᐸᒋᒋᑲᑌᐠ ᐃᐡᑯᑌ.  

• ᐊᐸᒋᒋᑲᓇᐣ: ᐁᑲᐧ ᒥᓇ ᑲᓇᐁᐧᐣᒋᑫᓭ ᐅᒪ ᐃᐡᑯᑌᐃᐧᔭᐱᑲᐠ 

ᑲᐃᔑᓄᑕᑲᐧᐠ. ᐁᑲᐧ ᑲᓄᑕᑲᐧᐠ ᐃᐡᑯᑌᐃᐧᔭᑊ ᐊᐦᐃ ᑲᐊᐧᓇᒋᑫᒪᑲᐠ 

ᐃᐡᑯᑌ ᑲᐅᒋᐱᒥᓭᐠ (EMI) ᓇᐣᑕ ᑲᔦ ᓇᑐᑕᒧᐃᐧᐣ ᑲᔭᐸᑕᐠ 

ᑲᐊᐧᓇᒋᑫᒪᑲᐠ (RFI) ᐁᑲᐧ ᐅᐁᐧ ᑲᐅᒋᐃᔑᓭᐠ ᑯᑕᑭᔭᐣ 

ᐊᐸᒋᒋᑲᓇᐣ ᑲᒪᒪᐃᐧ ᐊᐸᑕᑭᐣ ᐃᐡᑯᑌᐃᐧᔭᐱᑲᐠ.  

• ᑲᑲᓄᒋᑫᒪᑲᐠ ᒥᓂᑯᐠ: ᐁᑲᐧ ᐊᒥᐅᒪ ᑲᐅᒋᑭᑫᐣᑕᑲᐧᐠ 

ᐊᓀᔭᐱᒋᐸᓂᐦᐅᒪᑲᐠ ᑲᓇᐁᐧᐣᒋᑫᐃᐧᐣ ᐅᒪ ᐃᐡᑯᑌᑲᐠ.  

• ᐃᐡᑯᑌ ᑭᐱᑎᓂᑫᐃᐧᐣ ᑲᓇᐁᐧᐣᒋᑫᐃᐧᐣ: ᐁᑲᐧ ᐅᐁᐧ ᒪᐊᐧᐨ ᑲᐧᔭᐠ 

ᐃᐧᒋᐦᐃᐁᐧᐃᐧᓭᐠ ᐊᐱᐣ ᑲᑭᐱᒋᓭᐠ ᐃᐡᑯᑌ ᐊᐱᐣ ᑲᑌᐱᓭᐠ 

ᑎᐱᒥᓂᑯᐠ ᐃᐡᑯᑌ ᑫᔭᐸᑕᐠ ᐅᒪ ᑲᓇᐁᐧᐣᒋᑫᐃᐧᓂᐠ.  

ᐁᑲᐧ ᑭᐡᐱᐣ ᒥᐡᑕᐦᐃ ᐃᐡᑯᑌ ᑲᐅᓴᒥᔭᐸᑕᐠ ᐊᐦᐃᐠ ᐊᐱᐣ ᑕᐃᔕᒪᑲᐣ 

ᒪᒋᑭᑐᓂᔭᐱᑲᐠ, ᒪᓯᓇᑌᐢᒋᑲᓂᔭᐱᑲᐠ, ᐊᐧᒐᑯᔑᐃᐧᔭᐱᑲᐠ, ᐁᑲᐧ 

ᒪᒪᑕᐃᐧ ᐱᐊᐧᐱᑫᐧᔭᐱᑲᐠ. ᐁᑲᐧ ᒥᔑᓇᑎᓄᐣ ᐅᑫᐧᓂᐊᐧᐣ 

ᒐᑭᐢᒋᑲᓂᔭᐱᐣ, ᐁᑲᐧ ᑫᒋᓇᐨ ᐁᑲ ᓇᐣᑕ ᒋᐃᔑᓭᑭᐣ ᑫᑯᓇᐣ 

ᑲᓇᐸᐱᑫᓯᑐᔭᓂᐣ ᒥᓇ ᒋᐊᔭᑲᐧᒥᓭᑭᐣ. ᐁᑲᐧ ᒪᐊᐧᐨ ᑲᐧᔭᐠ 

ᓇᐸᐱᑫᓯᒋᑲᓂᔭᐱᐣ ᑲᒥᓄᓭᑭᐣ ᐅᐁᐧ ᐃᓇᑭᑐᐃᐧᐣ $35 ᓀᐃᐧᐨ $80.  

ᐃᐧᑕᒪᑫᐃᐧᐣ ᐅᐁᐧ ᑫᑕᑕᐁᐧᐣ  

ᑲᐅᒋᑭᐦᒋᐃᐡᑯᑌᐃᐧᓭᐠ ᑲᓇᐁᐧᐣᒋᑫᐃᐧᓇᐣ  


